
  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

Noong unang panahon ang Barangay San Felipe ay hindi pa naging 

ganap na barangay kundi ito ay sitio lamang ng barangay Rizal.  Ngunit di 

naglaon dahil na rin sa paglaganap ng tao, noong 1919 ginawang ganap na 

barangay ang San Felipe. Ang baryong ito ay masasabi nating mabilis ang 

paglaganap ng populasyon.  Dahil na rin sa hirap ng buhay at layo nito sa 

bayan at hindi pa sementado ang kalsada  noon hindi naging madali ang pag-

aaral ng mga kabataan, kalimitan ang mga kabataan dito ay hindi nakapag-

aral. 

 

 

 

 

 

 

 

 

Kabukiran sa Brgy. San Felipe noong 1918 



 

 

 

 

 

 

 

 

 

 

 

 

 

 

 

 

 Ang mga kabataan sa murang edad ay natuto na ng gawaing bukid at 

nasanay sa pagtatanim ng palay, iba’t ibang gulay at mais na tanging 

pinagkakakitaan ng mga tao noon.  Ngunit sa pagdaan ng panahon, nakapag-

isip isip ang mga tao na kailangan pa rin makapag-aral ang kanilang mga anak 

upang makatapos kahit ng elementarya man lamang. Sapagkat noong unang 

panahon kapag nakatapos ka na ng elementarya ay mataas na ang iyong 

pinag-aralan. 

 
 

  

 

 

 

 

 

Pangunahing hanap-buhay ang pagsasaka sa Brgy. San Felipe noong 1919 



 

 

 

 

 

 

 

 

 

 

 

 

 

 

 

Nagpulong-pulong ang mga magulang kasama ng mga namumuno ng 

barangay ng San Felipe na makagawa ng paraan upang magkaroon ng kahit 

maliit lamang na paaralan sa barangay na ito.  Sapagkat ang lupain ng 

barangay ay may maluwang na plasa, napagkasunduang dito na lamang itayo 

ang paaralan.

Noong taong 1925, nagkasundo ang pamunuan ng barangay, kasama 

ang ilang magulang at sa pangunguna ni Kgg. Ben Marquez na punong bayan 

noon, nagtungo ang grupo sa tanggapan ng Kagawaran ng Edukasyon , 

Kultura at Isports (DECS) sa Cabanatuan City, Nueva Ecija upang hilingin na 

magkaroon ng mababang paaralan ang barangay San Felipe. Isinalaysay nila 

ang kalagayan ng mga kabataan at ang naisin na makapag-aral sila.  Dahil 

dito, hindi naman nabigo ang kanilang kahilingan.  Pinayagan silang 

magkaroon ng maliit na paaralan sa dakong ito at padadalhan ng guro sa 

kondisyong kailangang makagawa ang barangay ng lugar na kung saan 

maaaring isagawa ang pagtuturo. 

 

Ang mga magulang at opisyales ng Brgy. San Felipe noong 1924 



 
 

 
 

 
 

 
 
 

 

 

 

 

 

 

 

 

 

 Dahil sa kagustuhang maisakatuparan agad ang kahilingang ito, noon 

din ay nagtulong-tulong ang buong barangay na gumawa ng pansamantalang 

silid-aralan na yari sa tabla at yero. Nakagawa sila ng dalawang maliit na silid-

aralan. 

 

 
 

 
 

 
 
 

 

 

 

 

 

 

Ang mga magulang at pamunuan ng barangay habang naglalakad patungo sa 

tanggapan ng punong bayan noong 1925 

Dalawang silid-aralan na ginawa ng mga magulang noong 1926 



  

 

 

 

 

 

 

 

 

 

 

 

 

 

 

 

Naisakatuparan din ang kahilingan ng mga taga barangay San Felipe. 

Nagkaroon ng Baitang 1 hanggang Baitang 4 ang paaralan kaya tinawag na 

“San Felipe Primary School.”  Ang kauna-unahang naging guro sa paaralang 

ito ay si Ginoong Benjamin De Guzman na taga Nampicuan, Nueva Ecija. Sa 

umaga Baitang 1 at 2 ang kanyang tinuturuan at sa hapon naman ay Baitang 

3 at 4, sapagkat kakaunti pa lamang ang mga nagsisipag-aral.  Dahil ito pa 

lamang noon ang may mababang paaralan, dito rin nagsipag-aral ang mga 

kabataan mula sa Linglingay, Mangandingay, Rizal, Franza at Mapangpang. 

 Lumipas ang isang taon, taong 1927 dumaan ang matinding bagyo sa 

lugar na ito. Dahil sa malakas na hangin at ulan nailipad ng ipoipo ang yero 

ang silid-aralan, at dahil dito maraming gamit sa silid-aralan ang nasira. 

Ngunit sa kagustuhang hindi maisara ang paaralan, agad na nagtulong-tulong 

ang ilang mga magulang upang maibalik at maisaayos ito. 

 
 

Ang mga mag-aaral ng “San Felipe Primary School” noong 1926  



 
 

 
 

 

 

 

 

 

 

 

 

 

 

 Pagkaraan ng ilang taon, nagpulong-pulong muli ang mga magulang, na 

kung maaari sana ay makumpleto ang paaralang ito hanggang Baitang 6 

upang hindi na pupunta pa sa bayan ang mga mag-aaral at upang 

maipagpatuloy ang Baitang 5 at 6. Nag-isip sila kung ano ang dapat na gawin 

at napagkasunduan nila na magbahay-bahay pati sa mga kalapit baryo upang 

maparami ang mga mag-aaral sa paaralan kasama dito si G. Francisco Ellorin 

na kung saan isa siya sa nagpapanukalang madagdagan ang paaralan ng 

Baitang 5 at 6.  Dahil sa matinding pagnanais ng bawat isa, nakita ng 

pamunuan ng Kagawaran ng Edukasyon na maaari ng maging ganap na 

elementarya ang paaralang ito sapagkat dumami na ang mga mag-aaral.  

 
 

 
 

 
 
 

 
 

 
 

Ang mga mamamayan ng San Felipe ay nagtulungan sa pagsasaayos ng silid-

aralan noong 1927 

Pagbabahay-bahay ng mga guro sa Mapangpang noong 1951 



Kaya noong 1953 ay nadagdagan pa ng isang silid-aralan ang paaralan 

at naging ganap ng elementarya ang paaralan ng San Felipe. Kasabay nito ay 

dinagdagan din ang mga guro tulad nina G. Celino Sabat at Bb. Laura 

Tolentino. Hanggang sa taong 1965 ang bawat baitang ay nagkaroon na ng 

kani-kaniyang guro mula Baitang 1 hanggang Baitang 6. 

  

 

 

 

 

 

 

 

 

 

 

 

 

 

 

Dahil na rin sa pagkakaisa ng mga mamamayan sa lugar na ito, kung 

kaya kahit na papaano ay naging maayos ang kanilang mga silid-aralan. Hindi 

nawalan ng pag-asa ang mga tao dito sa halip ay naging inspirasyon nila ang 

mga maliliit na bata upang lalong mapursige na magkaroon ng mas maganda 

at maayos na paaralan. 

 
 

 
 

 
 

 
 
 

Si G. Celino Sabat ang isa sa mga guro ng paaralan noong 1953 

Ang silid-aralan ng paaralan ng San Felipe noong 1956 



Sa paglipas ng panahon unti-unting nabago ang mababang paaralan ng 

San Felipe.  Mula sa yero at tabla ay naging kungkreto at bakal.  Ngunit sa 

kasalukuyan ay lalo pang napaganda ang paaralang ito at isa na ito sa 

maipagmamalaking paaralan sa dibisyon ng Munoz. 

  
  

 

 

 

 

 

 

 

 

 

 

 

 

Noong taong 2006 ay nagkaroon na ng Kindergarten ang Paaralang 

Elementarya ng San Felipe at patuloy ang pag-unlad nito at nakatutuwang 

isipin na apo na ng mga unang magulang na nagtatag ng paaralan ang ilang 

mag-aaral dito.   

 

 

 

 

 

 

 

 

  

Ang paaralan ng San Felipe noong 

1972 

Ang paaralan ng San Felipe noong 

1985 

Ang mga mag-aaral sa Kindergarten noong 2006 



Katulad ni G. Francisco Ellorin na isa sa mga makapagpapatunay na ang 

Paaralang Elementarya ng San Felipe ay unti-unti ng nakilala at sumibol ang 

masaganang karunungan sa mga kabataan sa panahon  ngayon sa tulong ng 

mga guro at mga namumuno dito. 

 Sa ngayon ang San Felipe Elementary School ay mayroong  siyam na 

silid-aralan, may siyam na guro sa pangungana ni Bb. Rosario M. Sapitan  na 

kasalukuyang Punongguro ng paaralan. 

 Katulad din ng ibang paaralan ang misyon ng Paaralang Elementarya ng 

San Felipe ay mahubog ang mga kabataan at maipakita ang kanilang angking 

talino. Gabayan ang mga kabataan na maihanda sa mas mataas na antas ng 

kanilang pag-aaral. Gayundin ang pagiging huwarang kabataan na dapat 

tularan at maging modelo sa iba. 

         
 

MGA NAGING ULONG GURO AT PUNONG GURO NG SAN FELIPE 
ELEMENTARY SCHOOL MULA NOONG 1947 HANGGANG SA 
KASALUKUYAN 

 
 

1947-1950 Honorio Estioko 

1950-1954 Dominga Ramirez 

1954-1960 Porfilio Sioson 

1960-1969 Simeon Garcia 

1969-1987 Sisenando F. Tomas 

1987-1998 Luzviminda D. Escalona 

1999-2002 Bernardo A. Gargabite 

2002-2012 Manuel U. Fernandez 

2012-2016 Alicia U. Santos 

2016- 2019 Ricardo C. Medrano 

2019-Present Rosario M. Sapitan 

 

 
 
 

 
 

 


